
MOLIYAVIY MENEJMENT 
TIZIMI SAMARADORLIGINI 
OSHIRISHDA 
RAQAMLI MARKETING 
STRATEGIYASIDAN 
FOYDALANISH
Sobirjonov Sanjar Sobirjonovich
PhD, Toshkent davlat iqtisodiyot universiteti professori

Annotatsiya: Mazkur maqolada tadbirkorlik faoliyatida moliyaviy menejment tizimi samaradorligini oshirishda raqamli mar-
keting strategiyasi istiqbollari tahlil qilinib, zamonaviy raqamli marketing vositalari va usullarining tadbirkorlikdagi moli-
yaviy menejment tizimiga ta’siri chuqur o‘rganiladi. Xususan, ijtimoiy media, elektron pochta marketingi, kontent market-
ingi va SEO (qidiruv tizimi optimizatsiyasi) kabi raqamli marketing elementlarining moliyaviy samaradorlikka qanday ijobiy 
ta’sir ko‘rsatishi o‘rganilgan.

Kalit so‘zlar: Raqamli marketing, moliyaviy menejment, tadbirkorlik, ijtimoiy media marketing, elektron pochta marketing, 
SEO (qidiruv tizimi optimizatsiyasi), kontent marketing, big data, raqamli iqtisodiyot, raqamli vositalar, innovatsion strate-
giyalar, moliyaviy samaradorlik.
Abstract: This article analyzes the prospects of the digital marketing strategy in improving the efficiency of the finan-
cial management system in business activities. The article examines the impact of modern digital marketing tools and 
methods on the financial management system in business. In particular, it looks at how digital marketing elements such 
as social media, email marketing, content marketing and SEO (search engine optimization) can have a positive impact 
on financial performance.

Key words: Digital marketing, financial management, entrepreneurship, social media marketing, email marketing, SEO 
(search engine optimization), content marketing, big data, digital economy, digital tools, innovation strategies, financial 
efficiency.
Аннотация: В данной статье анализируются перспективы стратегии цифрового маркетинга в повышении эффек-
тивности системы финансового управления в предпринимательской деятельности. В статье рассматривается 
влияние современных инструментов и методов цифрового маркетинга на систему финансового управления в биз-
несе. В частности, рассматривается, как элементы цифрового маркетинга, такие как социальные сети, маркетинг 
по электронной почте, контент-маркетинг и SEO (поисковая оптимизация), могут оказать положительное влияние 
на финансовые показатели.

Ключевые слова: Цифровой маркетинг, финансовый менеджмент, предпринимательство, маркетинг в социальных 
сетях, электронный маркетинг, SEO (поисковая оптимизация), контент-маркетинг, большие данные, цифровая 
экономика, цифровые инструменты, инновационные стратегии, финансовая эффективность.

K I R I S H
Raqamli marketing strategiyasini qo‘llashning ahamiyati va dolzarbligi bugungi kunda qanchalik muhim 

ekanligi ko‘pchilikka sir emas. Xususan, raqamli marketing strategiyalari tadbirkorlik subyektlariga o‘zgaru-
vchan mijozlar xatti-harakatlarini tushunish, maqsadli auditoriyaga yetib borish, korxonalar faoliyatini doimiy 
optimallashtirish, global ko‘lamda bozorlarni kengaytirish hamda va mijozlar bilan interaktiv aloqa o‘rnatishda 
eng samarali yo‘llardan biridir. Bu borada, Fujitsu ma’lumotlari chakana savdodagi raqamli transformatsiya 
raqobatbardoshlilikni 70,0 %ga, samaradorlikni 69,0 %ga oshirib, xarajatlarni pasaytirganini, 69,0 % mijozlar 
bilan munosabatlarni mustahkamlaganini va 67,0 % daromadning oshishiga olib kelganini tasdiqlaydi [1].

Shuningdek, ishlab chiqarish bozorida 2020-yilda raqamli transformatsiya 263 milliard AQSh dollarini 
tashkil etgan. Mordor Intelligence ma’lumotlariga ko‘ra, u 2026-yilga kelib 767 milliard dollarga yetishi va 
2021‒2026-yillardagi 19,48 %ga o‘sishi prognoz qilinmoqda [2].

Raqamli tranformatsiya har bir sohaga chuqur kirib borar ekan, raqamlashtirishdan foyda olish va har 
qanday faoliyatni rivojlantirish uchun tadbirkorlarga marketing strategiyalari zarur bo‘ladi. Bu borada Preziden-

Stimiz Sh.Mirziyoyev “Mahsulot tannarxini kamaytirish orqali jahon bozoriga chiqish kerak”, [3] deya ta’kidlagan-

larida, samarali raqamli marketing strategiyalarini qabul qilishni nazarda tutganliklari ham bejizga emas.
Mavzuga oid adabiyotlar tahlili.
Filip Kotler “Marketing Menejment” asarida mijozlar bilan muloqot qilishda kontent marketingining ahami-

yatini alohida ta’kidlab, sifatli va tegishli kontent mijozlarni jalb qilish va ular bilan uzoq muddatli aloqalar 
o‘rnatishda muhim rol o‘ynashini, har tomonlama va mijozga yo‘naltirilgan yondashuv sifatida ko‘rib chiqishni 
zamonaviy marketing muhitida muvaffaqqiyatga erishishning asosiy omillaridan biri sifatida e’tirof etadi [4].

Ses Godinning “Permission marketing” kitobi marketingdagi an’anaviy yondashuvlarni qayta ko‘rib chiqib, 
mijozlar bilan qayta aloqa asosida ularga murojaat qilishni targ‘ib qiladi. Godin, shuningdek, “Purple Cow” 
asarida brendlar va mahsulotlarni taniltirishda raqamli marketing strategiyasidan foydalanishni asos sifatida 
ko‘rsatadi [5].

Gari Vaynerchuk raqamli marketing va ijtimoiy media sohasidagi eng mashhur vakillardan biri bo‘lib, uning 
“Jab, Jab, Jab, Right Hook” kitobi ijtimoiy media orqali qanday qilib samarali marketing strategiyalarini amalga 
oshirish mumkinligini tushuntiradi [6].

Avi Dan marketing strategiyasi va brending bo‘yicha maslahatchi sifatida faoliyat yuritib, ko‘plab yirik brend-
larga raqamli marketing strategiyalarini ishlab chiqish va takomillashtirish bo‘yicha maslahatlar berib boradi [7].

Brian Solis raqamli transformatsiya va tajriba dizayni sohasida yetakchi mutaxassisdir. Uning “X: The 
Experience When Business Meets Design” kitobida korxonalar uchun mijozlar bilan muloqotni qanday qilib olib 
borish, brend dizaynini qanday yaratish va ommalashtirish haqida ko‘rsatmalar beradi [8].

David Aaker dunyo bo‘yicha brend kapitali va brend strategiyasi bo‘yicha tan olingan mutaxassis sanalib, 
“Building Strong Brands” (Kuchli brendlarni yaratish) asari brendlarni yaratish va ulardan foydalanish bo‘yicha 
amaliy qo‘llanma hisoblanadi. Aaker brendni rivojlantirishning to‘rt asosiy ustunini (brend tajribasi, brend shax-
siyati, brend imtiyozlari va brendlar o‘rtasidagi munosabatlar)ni ta’kidlab o‘tgan [9].

Malkolm Gladvel ijtimoiy-psixologik nazariyalarni keng ommaga yetkazishda mashhur bo‘lgan muallif va 
jurnalist. Uning “The Tipping Point” (Hal qiluvchi nuqta) asari, bir g‘oya, mahsulot yoki harakat qanday qilib tez 
tarqalishi mumkinligi haqida fikrlarni o‘z ichiga oladi. Bu nazariya marketing strategiyalarini ishlab chiqishda, 
ayniqsa, “viral marketing” tushunchasini tushunishda muhimdir [10].

Klayton Kristensen innovatsiya va korporativ strategiya bo‘yicha yetakchi olim sanalib, uning “The Inno-
vator’s Dilemma” asari korxonalar qanday qilib yangiliklarni joriy qilishi va rivojlantirishi kerakligi haqida muhim 
g‘oyalar taqdim etadi [11].

Filip Kotler, Kartajaya, Hermavan, Ivan Setiavanlar “Marketing 3.0: From Products to Customers to the 
Human Spirit” asarida zamonaviy iste’molchilar bilan qanday qilib tezkor va ishonchli aloqa o‘rnatish kerakligi, 
ularning qadriyatlari va ehtiyojlarini qanday qilib qondirish mumkinligi haqida so‘z yuritadi [12].

T A D Q I Q O T  M E T O D O L O G I YA S I
Maqolani tayyorlashda nazariy va amaliy о‘rganish, tizimli tahlil va yondashuv, sо‘rovnoma, taqqoslash, 

mantiqiy va tarkibiy tahlil qilish yondoshuvlaridan foydalanilgan. 

T A H L I L  V A  N A T I J A L A R
Ma’lum bo‘lmoqdaki, raqamli davrda marketing strategiyasi biznesni yuritishning yangi shakllarini o‘z ichiga 

olishi, iste’molchilar va yetkazib beruvchilar (sheriklar, sotuvchilar) uchun ustunlik yaratishi kerak. Shu asosda, 
kichik korxonalar Internet texnologiyalarini o‘z strategik maqsadlariga moslashtira olishlari lozim, aks holda ular 
raqobatga dosh bera olmasliklari ehtimoli vujudga keladi.

Jahon amaliyotida, raqamli marketing strategiyalaridan foydalanish tadbirkorlik subyektlarining faoliyatida 
nihoyatda katta ahamiyat kasb etib, korxonalarning rivoji va daromadiga sezilarli ta’sir ko‘rsatadi. Foundry’s 
ilmiy tadqiqot markazining izlanishlaridan ma’lum bo‘ldiki, 76,0 % xorijiy kompaniyalar raqamli marketing strate-
giyasiga sarmoya kiritishni muhim deb hisoblashlarini ta’kidlab o‘tgan [13].

Rishabhsoft ma’lumotlariga ko‘ra, 2027-yilga kelib dunyo bo‘yicha korxonalarning 50% dan ortig‘i o‘z 
biznes operatsiyalarini tezlashtirish uchun “Cloud Computing” bulutli platformalarini qabul qilib, o‘z faoliyatlariga 
joriy qiladi [14].

Ta’kidlangan ma’lumotlar har bir tadbirkorlik subyekti imkon qadar tezroq o‘z faoliyatini raqamlashtirishi, 
samarali marketing strategiyalarini faoliyatga tadbiq etishi nihoyatda zarur ekanligini bildiradi.

Foundry’s ilmiy tadqiqot markazining  2023-yildagi izlanishlariga ko‘ra, respondentlarning 93 %i biznes 
jarayonlari, operatsiyalari va mijozlarni jalb qilishda “birinchi raqamli” yondashuv sifatida raqamli marketing 
strategiyalarini qabul qilganliklari yoki qabul qilishni rejalashtirganliklari ma’lum bo‘lgan [15]. Shuningdek, kom-
paniyalar raqamli marketing strategiyasini qo‘llashdan erishishlari ko‘zlangan ikkita asosiy maqsadni keltirib 

o‘tishgan: 
1) xodimlarning mehnat samaradorligini oshirish (so‘rovnomada qatnashganlarning 51%i tomonidan qayd 

etilgan, 2021-yilda 44% bo‘lgan);
2) xarajatlarni kamaytirish (ikki yilda 38% dan 50% gacha) [16].
Accenture Strategyning AQSh bosh ijrochi direktori Mark Knikremning tahlillari bugungi kunda raqamli 

strategiyasiz biznes strategiyasi bo‘lishi mumkin emasligini isbotlaydi. Raqamlashtirishga tayyor bo‘lish, ko‘proq 
tashkiliy va madaniy o‘zgarishlarni qabul qilish uchun texnologik investitsiyalardan tashqariga chiqishga tayyor 
bo‘lishni anglatadi. Muvaffaqqiyatga erishish uchun tadbirkorlar mavjud imkoniyatlarni mutlaqo yangi raqamli 
biznes modellariga katta pul tikish sarmoyalari bilan muvozanatlashtira olishlari mumkin. Va ular sanoat cheg-
aralari orqali sheriklar bilan tavakkal qilishga tayyor bo‘lishlari kerak “ – deydi u [17].

Ushbu ma’lumotlar olib borilayotgan tadqiqot doirasida o‘rganilayotgan raqamli marketing strategiyalar-
ining ahamiyati yuqori ekanligidan dalolat beradi. 

1-rasm: Raqamli marketing strategiyasidan foydalanish afzalliklari1

Raqamli marketing strategiyasidan foydalanish afzalliklari borasida olib borilayotgan tadqiqotlar soni yildan-
yilga oshishiga qaramasdan, hozirgi kunda marketing strategiyasini raqamlashtirish imkoniyatlarini aniqlash 
va biznes modelini konsepsiyalashdagi ishtirokini tushunib yetishda kamchiliklarga yo‘l qo‘yilmoqda. Bugungi 
kunda ijtimoiy media biznes senariysida, yangi mahsulotlarni sotish uchun muhim vositaga aylanib ulgurgan 
bo‘lib, biznes modelidagi konsepsiyalarni tushunmasdan, to‘g‘ri tuzilgan raqamli marketing strategiyasini ishlab 
chiqa olmagan tashkilotlar o‘z faoliyatlarida ko‘zlangan natijaga erisha olmayabtilar. Bu holat Jahon Iqtisodiy 
Forumi ma’lumotlarida ta’kidlanganidek, raqamli ko‘nikmalar borasida barcha xodimlarning 54,0 %i jiddiy 
malaka oshirishga muhtoj ekanligini anglatadi [18]. Bundan tashqari, PwC tahlillari raqamli ko‘nikmalar haqida 
ish beruvchilarning 55,0 %i innovatsion rivojlanishga asosiy ko‘nikmalarning yetishmasligi to‘sqinlik qilayot-
ganini ma’lum qilishgan [19].

Bugungi kunda respublikadagi tadbirkorlik subyektlari raqamli marketingning muqobil strategiyalarini shak-
llantirish uchun iste’molchilarning xususiyatlari tahlilini chuqur o‘rganmasdan turib, eski usullardan foydalan-
moqda. Buning sababi esa yangi marketing strategiyasi tuzishga vaqt va mablag‘ sarflash hamda kerakli mal-
akali mutaxassisni izlash va uni jalb qilish masalalariga jiddiy e’tibor qaratmaslikdir.

State of Digital Transformation tadqiqotlariga ko‘ra, raqamli transformatsiya bo‘yicha tadbirkorlik subyek-
tlari 54,0 % mijozlar bilan aloqa qilish munosabatlarini modernizatsiya qilishga, 45,0 % infratuzilmani yax-
shilashga sarmoya kiritgan, biroq kompaniyalarning 41,0 %i o‘z mijozlari bilan aloqa o‘rnatishga va raqamli 
marketing strategiyalariga sarmoya kiritmagan [20].

1 Ma’lumotlar asosida muallif tomonidan ishlab chiqilgan.

STa’kidlaganimizdek, raqamli marketing imkoniyati interaktivlik, samaradorlik, aloqalarni mustahkam 

o‘rnatish, aloqa xarajatlarini kamaytirish tufayli iste’molchilarga ham, sotuvchilarga ham foyda keltiradi. 
Raqamli marketing orqali interfaol marketing tizimini vujudga keltirish mumkin bo‘lib, kompaniyaning kompy-
uter tarmoqlari, dasturlari va malakali kadrlar tayyorlash sohasiga katta moliyaviy sarmoyalarni kiritishni talab 
qiladi. Iste’molchilar to‘g‘risida olingan ma’lumotlar to‘g‘ridan-to‘g‘ri sotishda ham, ular bilan kelgusida aloqani 
rivojlantirishda ham, ularning so‘rovlarini o‘rganishda ishlatiladi, boshqacha aytganda, yanada to‘liqroq xab-
ardorlik tufayli raqobatdosh ustunlikka erishiladi. Shuni ta’kidlash mumkinki, raqamli marketing strategiyasini 
ishlab chiqishda, iste’molchilar haqida olingan to‘g‘ridan-to‘g‘ri ma’lumotdan foydalanish orqali kelajakda kerakli 
samaraga erishish mumkin, shuning uchun ham ijtimoiy tarmoq platformalarida to‘plangan ta’riflarni tahlil qilish 
orqali marketing strategiyasini maqsadini belgilashda keng foydalaniladi.

Raqamli marketing strategiyasi mijozlar ehtiyojini qondirish, mijozlarni jalb qilish va mijozlarning sodiqligi 
kabi omillar bilan bevosita bog‘liqdir. Shu boisdan ham marketing menejerlari tashkiliy natijalarni oshirish uchun 
mijozlar ehtiyojini qondirish, mijozlarni jalb qilish va mijozlarning sodiqligi kabi marketing strategiyalaridan ta’sir-
lanadigan mijozlar natijalarini ko‘rib chiqish kerak degan xulosaga kelishdi. Shundan so‘ng, raqamli marketing 
vositalari raqamli iqtisodiyotning asosiga aylanishi va iste’molchilarni raqamli ommaviy axborot vositalaridan 
foydalangan holda tovar va xizmatlarni sotish va sotib olishga jalb qilish mumkin. 

Guvohi bo‘lyabmizki, biznesni rivojlantirish bo‘yicha har qanday munozarada raqamli marketing strate-
giyalari kompaniyani rivojlantirish va yetakchilarni yaratishning eng samarali, arzon usullari sifatida tan olin-
moqda. Ushbu strategiyalarni biznesga yordam berish uchun ishlatishdan oldin, ularning har biri nimani o‘z 
ichiga olishi va nimani taklif qilishini tushunishimiz kerak. 

2-rasm: Raqamli marketing strategiyalari2

SEO yoki qidiruv tizimini optimallashtirish – bu qidiruv natijalarida organik, bepul yoki “tabiiy” joylashu-
vini yaxshilash uchun marketingga aloqador veb-saytlarni sozlash jarayonidir. SEO sahifadagi omillar (tarkib, 
tuzilma va foydalanuvchilarga qulaylik) va sahifadan tashqari omillardan (boshqa saytlardan havolalar, ijti-
moiy aksiyalar, vakolatlar) iboratdir. SEO metodlari veb-saytning ba’zi elementlarini Google talablariga javob 
beradigan tarzda sozlashni o‘z ichiga oladi, shu bilan birga veb-sayt tashrif buyuruvchilar uchun eng yaxshi 
umumiy tajribani taqdim etishi uchun imkoniyat yaratiladi. Bu metod internet-marketing tizimlarini qidiruv tizim-
larida faollashtiradi. 

Qidiruv mexanizmi marketingi yoki SEM – bu veb-sayt trafigini olish uchun pulli qidiruvdan foydalanish 
jarayonidir. 

Klik uchun to‘lov yoki qo‘ng‘iroq uchun to‘lov (PPC) PPC marketingini ikkita asosiy toifaga bo‘lish mumkin: 
pullik qidiruv va pullik ijtimoiy marketing. E’lonlar qidiruv tizimlarida yoki ijtimoiy platformalarda e’lon qilinadi va 
har safar reklama bosilganda kompaniyalardan haq olinadi. Google AdWords eng mashhur pullik qidiruv plat-
formasi bo‘lib, undan keyin “Yahoo”da qidiruv reklamalariga xizmat qiluvchi Bing Ads turadi. Qidiruv marketingi 
display, mobil, retargeting yoki remarketing va pullik ijtimoiy reklamani o‘z ichiga oladi. 

2 Ma’lumotlar asosida muallif tomonidan ishlab chiqilgan.

Kontent marketingini mijozlar bilan muloqot qilish va marketing maqsadlariga erishish uchun tegishli, 
qimmatli kontentni yaratish, tarqatish jarayoni sifatida belgilashimiz mumkin. Kontent marketingi strategiyalari 
mijozlar bilan muloqot qilish, sotishdan ko‘ra ma’lum bir kerakli auditoriyani jalb qilish va ushlab turish uchun 
mijozlarga doimiy ravishda o‘qiydigan, qiziqtiradigan yoki boshqa yo‘l bilan qiymat beradigan kontentni taqdim 
etishga qaratilgan. 

Kontent onlayn tarzda tarqatiladigan deyarli har qanday axborot formatini, masalan, bloglar, videolar, 
podkastlar, infogrammalar, ijtimoiy media postlari va boshqalarni o‘z ichiga oladi. Yuqori sifatli kontent onlayn 
marketing strategiyalarining barcha asosiy turlarida, jumladan, SEO, PPC, ijtimoiy media marketingi, elektron 
pochta marketingi va boshqalarda muhim rol o‘ynaydi.

Ijtimoiy media marketing – bu tadbirkorlarning biznesini targ‘ib qilish va mijozlar bilan bog‘lanish uchun 
vositachi hisoblanib, ijtimoiy media platformalari va vebsaytlaridan foydalanishni amalga oshiradi. Ijtimoiy 
media marketingi har doim ham sotuvga olib kelmay, ko‘pincha faollikni oshirish, havolalar yaratish, mijozlar 
e’tiborini jalb qilish va o‘ziga xos “brend” yaratish uchun ishlatilishi ham mumkin. 

Bugungi kunda marketologlar tomonidan taqdim etilgan mahsulotlarning, taxminan, 80 %i ijtimoiy tarmo-
qlar orqali online iste’molchilar tomonidan xarid qilingani, ijtimoiy tarmoqlardagi sotuvchilarning 73 %i yangi 
mijozlarni jalb qilishni maqsad qilganliklari, ijtimoiy media sotuvchilarining 64 %i brend xabardorligini oshirish 
niyatida ekanligini, ijtimoiy media sotuvchilarining 45 foizi esa konversiyalarni amalga oshirishni maqsad qil-
ganliklarining o‘zi ham ijtimoiy media marketingining ta’siri nihoyatda yuqori ekanligidan dalolat beradi [21].
Shuningdek, turli platformalardan foydalanish darajasi o‘rganilganda marketologlarning 76 %i Instragramdan 
foydalanishi hamda butun dunyo bo‘ylab sotuvchilarning 62 %i kelajakda Instragramdan foydalanishni oshirish-
larini [22]. aytishganligi ijtimoiy platformalarning istiqboldagi o‘rni g‘oyatda ahamiyatli ekanligini anglatadi.

Elektron pochta marketingi raqamli marketing strategiyalarining eng tejamkor turlaridan biridir. Elektron 
pochta ko‘pincha to‘g‘ridan-to‘g‘ri pochta marketingining “samarali o‘rnini bosuvchi” sifatida tilga olinadi, chunki 
siz elektron pochta orqali axborot byulletenlari, reklamalar yoki eslatmalar bilan bir zumda mijozlarning keng 
tarmog‘iga to‘g‘ridan-to‘g‘ri murojaat qilishingiz mumkin. Elektron pochta marketingi ro‘yxatlarni segmentlash 
va eng yaxshi natijaga erishish uchun demografik va boshqa ma’lumotlardan foydalangan holda juda aniq 
maqsadli reja bo‘lishi mumkin. 

Influencer marketing internet-marketing strategiyalarining eng yangi turlaridan biri bo‘lib, 2018-yildan 
hozirgi kunga qadar tobora ommalashib bormoqda. Influencerlar tadbirkorlik subyektlarining mahsulot va 
xizmatlarini targ‘ib qilish uchun yollanib, korxonaning qadriyatlariga mos keladigan va mijozlar bilan aloqalarni 
mustahkamlaydigan marketing strategiyasini amalga oshiruvchilardir.

Hamkorlik marketingi – bu boshqa kompaniyalarning mahsulot yoki xizmatlarini ilgari surish yoki reklama 
qilish orqali boradigan jarayon bo‘lib, ko‘pincha mahsulotni blog yoki video orqali targ‘ib qilish yoki vebsaytda 
reklamalarni ko‘rsatishdan iboratdir. Bunda havolalar orqali amalga oshirilgan har bir savdo uchun to‘lov olinadi. 

Obro‘li marketing kompaniya haqida ijobiy tasavvurni rivojlantirish uchun ijtimoiy media va mijozlarni ko‘rib 
chiqish platformalaridan foydalanishdan iborat. Turizm sanoati kabi ayrim sohalarda onlayn tavsiyalar va shar-
hlar tobora muhim ahamiyat kasb etmoqda. Obro‘li marketing o‘ziga xos brendni ishlab chiqish, mijozlarni shar-
hlar yozishga undash, ijtimoiy media va ko‘rib chiqish platformalarida mijozlarning savollari yoki shikoyatlarini 
hal qilish uchun tezkor javob berishni o‘z ichiga oladi. 

Xulosa qilib aytganda, zamon bilan hamnafas bo‘lishimiz, jahon bozoriga to‘siqlarsiz kirib borishimiz uchun 
xorijiy kompaniyalar tajribasini o‘rganishimiz zarur:

1-jadval: Raqamli marketing strategiyalaridan samarali foydalanayotgan xorijiy kompaniyalar3
Kompaniya Raqamli marketing strategiyalari

Nike
Nike mijozlar bilan aloqani mustahkamlash uchun ijtimoiy media, mobil ilovalar va o‘zining veb-saytini 
faol ishlatadi. Ular shuningdek, mijozlarga mahsulotlarini shaxsiylashtirish imkoniyatini taqdim etuvchi 
Nike ID xizmatidan foydalanadilar. Nike har doim yangi texnologiyalarni qo‘llab-quvvatlaydi va raqamli 
marketing orqali o‘z mahsulotlarini samarali tarzda targ‘ib qiladi.

Amazon

Amazon mijozlar tajribasini yaxshilash va sotuvlarni oshirish uchun raqamli marketingdan keng 
foydalanadi. Ular shaxsiylashtirilgan tavsiyalar tizimi, Prime Video kabi o‘z kontent platformalari va 
Alexa kabi sun’iy intellekt asosidagi yordamchilar orqali mijozlarga qulay xarid qilish imkoniyatini 
yaratadi.

Starbucks

Starbucks mobil ilovalar va sadoqat dasturlaridan foydalanish orqali mijozlar bilan muloqotni 
kuchaytirgan. Ular mijozlarga mobil ilova orqali buyurtma berish, to‘lash va maxsus takliflarni olish 
imkoniyatini taqdim etadilar. Shuningdek, Starbucks ijtimoiy media orqali mijozlar bilan faol muloqot 
qiladi va ularning fikr-mulohazalarini doimo hisobga oladi.

3 Ma’lumotlar asosida muallif tomonidan ishlab chiqilgan.

Airbnb

Airbnb o‘zining raqamli marketing strategiyasida kontent marketingiga katta e’tibor beradi. Ular 
sayohatlar va turar joylar haqida qiziqarli ma’lumotlar, sayohatchilar tajribalari va maslahatlarini 
o‘zlarining blogida va ijtimoiy tarmoqlarida muntazam ravishda e’lon qiladilar. Bu usul orqali Airbnb o‘z 
brendini global miqyosda targ‘ib qiladi va yangi mijozlarni jalb qiladi.

Tesla
Tesla innovatsion mahsulotlari va Elon Maskning shaxsiy brendi orqali ijtimoiy tarmoqlarda keng 
ko‘lamda tanilgan. Ular raqamli marketingni asosan mijozlar bilan bevosita aloqada bo‘lish, yangi 
texnologiyalar va mahsulot yangilanishlari haqida tezkor axborot berish uchun ishlatadilar.

Coca-Cola

Coca-Cola ijtimoiy media kampaniyalari va interaktiv reklamalari bilan mashhur. Ular “Share a Coke” 
kabi kampaniyalar orqali mijozlarni mahsulotlari bilan shaxsiy aloqada bo‘lishga undashgan, bu esa 
ularga o‘z brendlarini yanada shaxsiylashtirish va mijozlar bilan chuqurroq muloqot qilish imkoniyatini 
berdi.

Netflix
Netflix kontent marketingi va ma’lumotlarga asoslangan yondashuvlari bilan tanilgan. Ular mijozlar 
xohish-istaklarini tahlil qilish orqali shaxsiylashtirilgan tavsiyalar beradilar va o‘zlarining raqamli 
platformalarida foydalanuvchi tajribasini doimiy ravishda yaxshilab boradilar.

Spotify
Spotify musiqa sohasida raqamli marketingni qanday qilib samarali qo‘llash mumkinligining yorqin 
misolidir. Ular foydalanuvchilarning musiqa tinglash odatlarini tahlil qilish orqali shaxsiylashtirilgan 
pleylistlar yaratadilar va bu orqali mijozlar sadoqatini oshiradilar.

Zara
Zara moda sohasida raqamli marketingni juda yaxshi qo‘llaydi. Ular o‘z veb-saytlari va ijtimoiy 
tarmoqlar orqali yangi kolleksiyalarni tezkor tarzda targ‘ib qilib, mijozlarga moda dunyosidagi so‘nggi 
trendlarni taklif qiladilar.

Adobe

Adobe o‘z mahsulotlarini raqamli san’at va dizayn sohasida ishlatuvchilarga qaratib, ularning 
ijodiy ehtiyojlarini qondirishga qaratilgan marketing strategiyasini yuritadi. Ular o‘z bloglarida, veb-
seminarlarida va ijtimoiy tarmoqlarida foydali ma’lumotlar va o‘quv materiallarini taklif etadilar, bu esa 
mijozlar bilan muloqotni kuchaytirishga yordam beradi.

Yuqoridagi ma’lumotlardan ma’lum bo‘ladiki, raqamli marketing strategiyasi har qanday marketing tash-
abbusiga kiritilishi kerak. Aks holda, kichik korxonalar, o‘z mijozlarining ehtiyojlarini tahlil qilish va o‘rganish, 
o‘z faoliyatini iste’molchilar talablariga muvofiq ravishda to‘g‘rilash, shu bilan birga strategik maqsadlarini 
muvofiqlashtirishlari qiyin kechadi. 

Xulosa qilib aytishimiz mumkinki, samarali bo‘lmagan usullar va vositalarni aniqlash jarayoni marketing 
tadbirining oxirida emas, balki uning dastlabki bosqichlarida amalga oshirilishi kerak. Va agar marketing usul-
laridan biri sotish hajmini oshirish nuqtai nazaridan natija bermayotgan bo‘lsa, boshqa usul va strategiyalardan 
korxona barqarorligini ta’minlash uchun foydalanilishi maqsadga muvofiqdir.

Raqamli marketingga asoslangan bunday innovatsion strategiyalar tadbirkorlarga kengroq maqsadli 
auditoriyani qamrab olish, tegishli va sadoqatli auditoriya yaratish hamda iste’molchilarning istaklarini yanada 
aniqroq bilishlari orqali o‘zlarining marketing va reklama sa’y-harakatlarini ilgari hech qachon bo‘lmaganidek 
kengaytirish imkoniyatini bermoqda. Biroq, har qanday operatsion strategiyada bo‘lgani kabi, raqamli marketing 
ham katta e’tibor talab qiladi. Tadbirkorlik faoliyatida raqamli marketing strategiyasidan foydalanish bosqichlari 
kompaniyaning onlayn muvaffaqqiyatini ta’minlashda hal qiluvchi ahamiyatga ega bo‘lib, uni to‘g‘ri amalga 
oshirish kompaniyaning bozordagi raqobatbardoshligini oshiradi va uzoq muddatli rivojlanishiga hissa qo‘shadi.

X U L O S A  V A  T A K L I F L A R
Xulosa qilib aytganda, mamlakatimiz iqtisodiyotida raqamli marketing strategiyalarini keng ko‘lamda qo‘llash 

va doimiy ravishda yangilab borish, mamlakat iqtisodiyotining barqaror rivojlanishini ta’minlashda asosiy omil 
bo‘lib xizmat qiladi. Bu jarayonlar mijozlar ehtiyojlarini qondirish, xalqaro raqobatbardoshlikni oshirish va inno-
vatsion yechimlarni joriy etish orqali amalga oshirilishi mumkin. Shu bilan birga, O‘zbekistonning raqamli mar-
keting sohasida erishgan yutuqlari va tajribalari kelajakda qaror qabul qilish jarayonlariga yordam beradi va 
sohaning yanada rivojlanishiga zamin yaratadi.

